
Wɨ wikak epei men, mɨtɨk ketike mɨte nanɨtan nanɨt wit 
Kena keit provins Galili. Jisas miye pɨrak hɨre wepeit en. 
Te Jisas ketike mɨt disaipel nɨrak natɨp nanɨno nanɨri 
nanɨtan. 



Maain hɨr naam tɨpar wain mɨr epei au, Jisas miye 
wetpɨwek war ik: “Hɨr naam tɨpar wain epei au 
mesi.” Te Jisas miye pɨrak watɨp mɨt kerek nɨrɨak 
menmen me mɨt en, “Yi eirɨak menmen eiyises 
hɨm mɨrak kerek hɨrak ketpi ek.”



Te Jisas katɨp mɨt en, “Yi eiwen tɨpar 
emɨkre mɨn.” Te hɨr newen tɨpar mekrerem 
ere mau hɨm. Epei au, hɨrak ketpor, “Yi 
eiwen tɨpar mei eiyɨm eino eiwet mɨtɨk 
naanmɨpre menmen me neitan em.” Hɨrak 
                  katɨp epei au, hɨr neiyɨm nen 
                                           newet mɨtɨk 
                                           ek em. 



Hɨr neiyɨm nen newetɨwekem, hɨrak kaam 
tɨpar mei kike kerek Jisas keweikɨnhis 
em mɨre tɨpar wain, hɨrak 
kepɨtari mɨt neit tɨpar 
wain im neit nein. (Te 
mɨt kerek nɨmɨan (o 
nɨmin) tɨpar im em 
hɨr nerteiyem.) 



Te hɨrak kenɨne mɨtɨk kerek keit mɨte 
ep hɨrak ketpɨwek kar ik: “Mɨt 
yapɨrwe newet mɨt tɨpar 
wain yaaim, hɨr ninɨn 
nanɨm, te maain hɨr 
netaritari, hɨr newetɨr 
tɨpar yaaim kike. Te 
ti au! Ti etenen 
tɨpar wain 
yaaim ti ewet 
mɨt em 
emakaru.”



Menmen im hɨram menmen 
iuwe Jisas kinɨn kɨrɨakem. 
Hɨrak kɨrɨakem keit 
Kena hɨrak wit kike ke 
provins Galili. 



Ik ek keteikɨn haiu mɨt disaipel nɨrak 
menmen iuwe God kewetɨwekem, 
te haiu han kitet hɨrak 
Mɨtɨk God keriuwetek 
kan kakɨkepai 
haiu mɨt.



Maain Jisas kan wɨnak ke Pita eik, 
hɨrak kɨr Pita maam pɨrak kerek wine 
mɨte pɨrak hɨre wɨwaai yeno wɨnap 
yɨnk sisi. 



Jisas ken ketenen his mɨre, te hɨre 
wɨnap yɨnk sisi epei au, hɨre wɨre 
yaaip. Te hɨre wekrit wɨrɨak menmen 
me Jisas kakɨm.



Maain wepni kewen ken, hɨr mɨt nerer 
wit wit neriyei mɨt miyapɨr hɨr nɨnap, hɨr 
netike mɨt miyapɨr 
han kerek herwe 
mekreri, hɨr neriyei 
nen nɨr Jisas. Mɨt 
miyapɨr yapɨrwe ne 
wit iuwe ik nen 
nererik nau menep 
weipɨr ke wɨnak. 



Jisas kɨkaap mɨt miyapɨr kerek hɨr nɨnap te hɨr pɨke 
yaain. Mɨt han hɨrak kepɨr herwe enum menpɨn 
mekeipnor. Hɨrak katɨp herwe hɨr ap enwepyapɨrek 
hɨrak keimɨn au emɨt! Hɨr nerteiyek hɨrak 
Nɨkan ke God.



Mɨt yapɨrwe hanhan nanwis his mamwik nanɨntar 
menmen mɨrak iuwe meit nɨmɨn mamno mamkaap 
mɨt te hɨr nanɨre 
yaain.



Hɨrak wen ketpor hɨm, mɨtɨkɨt tekyaait ten tekerɨr mɨtɨk 
kɨwaai kentar kɨnaan. Hɨrak his hɨt maa tupe tupe meit. 
Hɨrakɨt tan tatɨr Jisas tewep mɨt yapɨrwe nerp neiyepet 
weipɨr, te hɨrakɨt ap tatno nɨmɨn taau. Te hɨrakɨt tehɨn 
tɨniu leta me wɨnak pɨnak ein. 



Hɨrakɨt tehɨn tɨniu wɨnak ten niu ein, 
hɨrakɨt tenke toni kɨwapɨn wɨnak siup 
kerek Jisas hɨrak kerp ketɨn ni en. (Mɨt 
ne Juda hɨr newis toni kɨwapɨn wɨnak 
siup. Nɨpɨn Au Wit hɨrak tenhaan weinɨk, 
hɨr niu auri.) 



Hɨrakɨt tenke toni ere kɨhi wɨsenuk 
kepeit, hɨrakɨt tɨnaaiwɨr kɨnaan 
kerek mɨtɨk kɨwaai kekrerem 
men tɨ. 



Jisas kertei hɨrakɨt tetike mɨtɨk 
kɨwaai kɨnaan han kitet 
hɨrak kakɨkepik, hɨrak 
ketpɨwek kar ik: “Mɨtɨk, hi 
esak menmen enum 
mit hɨram mamno.”
Hɨrak ketpor epei 
au, hɨrak katɨp 
mɨtɨk kɨwaai kekre 
kɨnaan kar ik: 
“Ti ekrit etenen 
kɨnaan mit eiyɨm 
eno witeik.” 



Hɨrak katɨp epei au, Jisas kehɨn kɨniu 
ken kekre bot. Mɨt disaipel nɨrak 
hɨr nisesik. Hɨr nau nekre 
bot epei au, hɨr nerekir 
wan. Te yuwerep mɨniu 
mɨrɨak wan sɨr mɨniu 
mɨsawɨn bot, te Jisas 
hɨrak kɨwaai. 



Jisas ketpor, “Yenmak te yi yɨnapen? Yi mɨt ap han kitet 
menmen yaaim mai iuwe au a?” Hɨrak ketpor epei au te 
hɨrak kekrit katɨp kewen yuwerep te wasenum nɨme 
metike wan tɨpar mehɨhe 
mɨwaai meit. Te mɨt neperper 
natɨpan, “Hɨrak mɨtɨk 
ik ek hɨrak kɨre 
keimɨn te nɨme 
metike wan memtau 
hɨm mɨrak te hɨrak 

katɨp yuwerep metike 
nɨme te hɨram mewɨre 
mɨwaai meit?”



40 60

God hanhan mɨt ne tɨ ik iuwe 
te hɨrak keriuwet nɨkan kɨrak kiutɨp 
kerekek kan tɨ ik. Te neimɨn kerek 

nanisesik, hɨr ap nani au. Hɨr 
nanu nanɨt nantike God 

tipmain tipmain 
enum eik.



Rom 3:23 Hɨram menmen weinɨm mentar mɨt miyapɨr 
yapɨrwe nerer wit wit hɨr epei nɨrɨak enum, te God ap 

kakwenɨpiri kakɨtpi hɨr yaain au. 

Rom 6:23 Yi eiwis menmen enum mamri han ki yi eiyisesim 
te maain yi eiyɨt menmen im: Hɨram mamnipi yi yayi! Te 

menmen yaaim God kakwetaiyem weinɨm, hɨram menmen 
im: Haiu mamtike God haiu mamu mamɨt tipmain tipmain 

enum eik mamɨntar haiu mɨt miyapɨr ne Mɨtɨk 
kaiu Iuwe Jisas Krais!

Hibru 9:27 Mɨt miyapɨr yapɨrwe nani te maain hɨr nanɨr God, 
hɨrak skelim menmen mɨt miyapɨr in nɨrɨakem. 

Efesas 2:8 Yi epei yises hɨm me Krais, te God hanhani 
hɨrak kaktihis. Yi ap yɨkaap hɨras au. God kerekek 

kerekyiyem weinɨm. 



Efesas 2:9 Yi ap yɨrɨak menmen yaaim, te God 
ketihis au, te mɨtɨk kiutɨp ap kakwenɨpi hɨrekes kaktɨp 

hɨrak iuwe taau! God kerekek! 

Rom 10:9,10 Haiu matɨp mɨt miyapɨr menmen mar im: “Yi 
eitɨp eiriuwe hɨm ki yi eitɨp, ‘Jisas hɨrak Mɨtɨk Kaiu Iuwe 
naanemprai,’ yi han kitet eikre han ki God nepei kɨkɨak 
Jisas kerek kɨwaai kekre nɨmɨn ke mɨt nepei naa, hɨrak 

pɨke kekrit kau, te God kaktihis.” Haiu han kitet menmen 
me Krais mekre han kaiu, haiu matɨp meriuwe hɨm maiu 
haiu misesik, te God katɨp haiu mɨt yaain, hɨrak kaktaihis.



Jon 3:16,17 God hanhan mɨt ne tɨ ik iuwe te hɨrak keriuwet 
nɨkan kɨrak kiutɨp kerekek kan tɨ ik. Te neimɨn kerek 

nanisesik, hɨr ap nani au. Hɨr nanu nanɨt nantike God 
tipmain tipmain enum eik. God ap kesiuwe hi Nɨkan kɨrak hi 

han tɨ ik skelim mɨt au. Hi han hahi akaap mɨt ne tɨ ik. 

1 Jon 5:11-13 God ketpai hɨm im e. Hɨrak epei kekepei haiu 
mamu tipmain tipmain enum eik. Hɨrak kekepei keriuwet 
Nɨkan kɨrak kan kaa kentar nu tentarakɨt kesak menmen 
enum haiu mɨrɨakem. Keimɨn ketike Jisas tau han kiutɨp, 

hɨrak kaku tipmain tipmain enum eik. Keimɨn au, ap te kaku 
kaktikerek au. Hi hewisi tɨwei ik te yi mɨt kerek yises Nɨkan 

ke God yi eiyɨrtei yi yayu tipmain tipmain enum eik.

